
Quant buna è nossa aria?
Publicaziun davart il stadi da l’ambient e davart l’impestaziun da l’aria 

■ (cp) Satisfa ella a la pretensiun da
na betg periclitar la sanadad e l’am-
bient? Han las mesiras vertentas per
mantegnair l’aria pura gì success?
Nua sa chattan eventuals deficits?
Questas ed autras dumondas respun-
dan ils resultats da las mesiraziuns da
l’aria 2003. L’onn passà ha mussà che
l’impestaziun da l’aria è anc adina me-
mia gronda. L’enviern hai dà durant la
lunga perioda da bell’aura impestaziuns
spezialmain grondas da pulvra fina re-
spirabla (PM10). La stad da record èn
vegnidas registradas impestaziuns gron-
das cun ozon uschè savens sco anc mai.
Il Grischun ha perquai empruvà ense-
men cun il Tessin da render attent la po-
pulaziun a la situaziun e da prestar sia
part a la reducziun da las concentraziuns
d’ozon particularmain grondas cun in-
troducir tempo 80 sin las autostradas en
il Mesauc ed en il Tessin.

Engiadina, Val Müstair
La qualitad da l’aria è stada cleramain
meglra en Engiadina e Val Müstair che
per exempel en la Val dal Rain u en la
Val Mesauc. Ma tuttina èn vegnidas
registradas er qua valurs augmenta-
das da pulvra fina respirabla (PM10)
ed impestaziuns d’ozon memia gron-
das. 

NO2: L’impestaziun en Engiadina
Bassa e Val Müstair è stada l’onn 2003
cleramain sut las limitas. Valurs en il
sectur da las limitas d’immissiun u sur
questas hai dà en il Grischun mo anc en
vischinanza da vias cun bler traffic sco
per exempel la A13. L’impestaziun cun
NO2 è  sa reducida cleramain dapi il cu-
menzament dals onns 90 en tut il chan-
tun ed uschia er en Engiadina Bassa e
Val Müstair: En la Val Mesauc per var
40%, a Scuol per var 30% ed a Müstair
per var 20%. Ils motivs per quai èn tran-
ter auter las emissiuns reducidas dal traf-
fic e – tar funtaunas staziunaras – las
mesiras prendidas per reducir l’impesta-
ziun da l’aria.

Ozon: La limita media per ura da
l’ozon è vegnida surpassada a Ftan ed a
San Murezzan durant 264 resp. 282
uras (vesair grafica sin la pagina da la Val
Mesauc). Quests surpassaments han gì
ina dimensiun sumeglianta a quella da
la Val dal Rain per exempel. 

PM10: Impestaziuns pli grondas èn
er vegnidas constatadas en territoris
champesters (vesair grafica sin la pagina
da la Val dal Rain). Las funtaunas èn –
ultra dal traffic – tranter auter ils stgau-
daments cun laina sco er la combustiun
da rument verd en il liber e la combu-
stiun illegala da rument.

Filters cunter particlas 
reduceschan la pulvra fina

Svapurs betg tractadas da motors da die-
sel èn - sco funtauna da la pulvra fina re-
spirabla (PM10) - spezialmain nuschai-
vlas per la sanadad, perquai ch’ellas cun-
tegnan particlas da fulin che chaschun-
an cancer. Las funtaunas principalas dal
fulin èn camiuns, bus ed autos da persu-
nas, maschinas da construcziun e vehi-

chels agriculs cun motors da diesel. Dal
puntg da vista tecnic n’èsi nagin pro-
blem d’evitar la svapur da fulin da die-
sel: cun filters cunter particlas pon las
particlas da fulin che chaschunan cancer
vegnir retegnidas praticamain dal tut-
tafatg. Motors da diesel cun filters cun-
ter particlas vegnan gia oz duvrads tar la
construcziun da tunnels, sin plazzals
gronds, tar locomotivas da diesel da la

viafier retica u tar l’interpresa da trans-
ports publics da Tavau. Tar ils autos da
persunas cun motors da diesel vegnan
perencunter offerids actualmain pir
paucs models cun filters cunter par-
ticlas. Er sche autos da persunas adem-
pleschan las limitas da svapur las pli no-
vas er gia senza filters cunter particlas,
po l’utilisaziun d’in filter reducir las par-
ticlas per il factur 10’000.

La stad 2003 è stada l’impestaziun cun ozon ditg fitg gronda en tut
il chantun Grischun. Il motiv per quai èn stadas las temperaturas
autas e las impestaziuns da las substanzas primaras anc adina
memia grondas (NOx ed idrocarbons).

Colloqui rumantsch a
l’Universitad da Turich

■ (lq) L’institut da litteratura e cultura
rumantscha da l’università da Turich or-
ganisescha mincha semester prelecziuns
ed inscunters cun auturAs rumantschAs.
Il prossem giast es l’autur sursilvan Theo
Candinas. Theo Candinas es ün dals plü
agens autuors rumantschs, cun üna
vusch chi sdarlossa cun veemenza vi da
tabus e chi nu tema ni reacziuns ni sanc-
ziuns da quels chi pensan in möd diffe-
rent.L’ultim roman da l’autur es la
biografia fictiva da la lavunza Maria
Madleina. Introducziun e moderaziun
da la prelecziun: Mevina Puorger.

La manifestaziun ha lö in mardi als 11 mai 2004
i’l edifizi principal da l’Università (Rämistrasse
71),  da las 18.15 – 19.45, illa sala 212.

Las emissiuns da CO2 s’aug-
mentan ad in s’augmentar,

malgrad leschas e cunvegnas. Las
consequenzas ein enconuschen-
tas: La tiara sescaulda e l’aria vegn
impestada. Experts allarmeschan
gia daditg. Sche la stad vargada
duei buca daventar el futur la
norma, ston las emissiuns da
CO2 vegnir reducidas. En in niev
rapport dat era il cussegl federal
gronda peisa alla protecziun dil
clima. La taxa sin CO2 seigi ne-
cessaria. Sil parchet politic circu-
lescha denton in’ autra idea: il rap
pil clima.

Quei che tuna interessant e
giavinont pil clima ei en

emprema lingia giavinont per
l’industria da petroli. L’idea dil
rap dil clima ei vegnida lantscha-
da dall’uniun da petroli per tor-
pedar la taxa sin CO2. Sia finami-
ra: Vender vinavon aschi bia ben-

zin ed ieli da brisch sco pusseivel.
Cul rap che vegn pagaus dil con-
sument sin mintga liter benzin
duei vegnir cumprau certificats
da CO2 egl exteriur. El Tierz
mund ed en las tiaras digl ost san
tals certificats vegnir cumprai per
prezis favoreivels. Tier nus san las
emissiuns da CO2 cunquei cre-
scher pacificamein vinavon. Ils
prezis dil carburont restan vina-
von bass e cunquei era la motiva-
ziun da spargnar. Investiziuns en

tecnologias novas, sco autos da 3
liters, energias alternativas, casas
da minergia etc. restan nunattrac-
tivas. Facit: Il rap dil clima porta
surtut gudogn all’industria da pe-
troli – il donn purtein nus tuts. 

Ton ei clar: Las finamiras fa-
cultativas han tochen oz bu-

ca purtau igl effect giavischau.
Enstagl da tschessar ein las emis-
siuns da CO2 aunc carschidas ils
davos onns. La Svizra ei lunsch
naven dalla finamira dalla cun-
vegna da Kyoto. Per quei cass
prevesa la lescha davart CO2 l’in-
troducziun d’ina taxa. Al cuntrari
dil rap pil clima vegn quella taxa
restituida cumpletamein all’eco-
nomia ed al pievel sur l’AVS e las
cassas da malsauns. Tgi che drova
pauca energia profitescha, tgi che
sfarlatta energia paga suren. Te-
nor ina retscherca dil Politecni-
cum da Turitg e digl Institut da
Paul Scherrer fuss quella taxa bu-
ca da donn per l’economia, anzi

quella profitass. 3000 tochen
4000 plazzas da lavur novas ve-
gnessen creadas. Buc emblidar
astgan ins las consequenzas
dall’aria impestada. Sche las emis-
siuns dil CO2 s’augmentan vina-
von quentan experts tochen il
2010 cun 3300 cass mortals e
45 000 novs cass da bronchitis,
surtut tier affons. Quels cuosts
paga buca l’industria da petroli,
mobein la cuminonza, pia nus
tuts. 

Dapi onns vegn discurriu dil
schurmetg pil clima. Tochen

oz ha la politica denton strusch
agiu. La lescha davart CO2 resta
ina farsa e las empermischuns da
numerus politichers avon la vota-
ziun davart l’iniziativa solara dil
2000 ein emblidadas. Il cussegl
federal sto finalmein agir e re-
spectar la cunvegna da Kyoto e la
lescha davart CO2 ed introducir
la taxa sin CO2. Igl ei neras uras.
Il clima spetga buc!  

En il traffic:
– evitar viadis nunnecessaris cun ve-

hichels 
– utilisar ils meds da transport pu-

blics
– metter giu il motor
Cun stgaudar:
– dar aria mo en moda curta ed in-

tensiva 
– isolar meglier las fanestras e las fa-

tschadas 
– mantegnair ils stgaudaments
A la plazza da lavur:
– promover tecnologias ecologicas 

– spediziun cun la viafier e betg cun
il camiun 

– spargnar energia (electricitad, ieli)
En il tegnairchasa:
– cumpostar las restanzas organicas

da la chadafieu e da l’iert 
– betg arder illegalmain il rument en

il cheminé u en iert 
– cumprar products regiunals 

Cun lavurs en il sectur da las mesi-
ras e da l’execuziun gidan las autori-
tads ultra da quai considerablamain a
reducir las substanzas nuschaivlas en
l’aria.

Evitar l’impestaziun da l’aria

Dapi il cumenzament dals onns 90 èn las impestaziuns d’ozon las
pli grondas sa reducidas cleramain surtut en la Val Mesauc.Cun-
trari a la Val Mesauc na pon ins betg observar in trend uschè cler
en il Grischun dal nord.

L’impestaziun cun pulvra fina respirabla (PM10) è stada l’onn
2003 elevada en tutlas regiuns cun excepziun da las autezzas al-
pinas. Las limitas èn vegnidas surpassadas cleramain cunzunt en
la Val Mesauc ed en la Val dal Rain.

Impestaziuns pli grondas da NO2 hai dà l’onn 2003 mo lung las
vias cun bler traffic sco la A13. 

Concentraziun d’ozon sur 120 µg/m3 en uras

Media annuala da las concentraziuns NO2 Media annuala da pulvra fina respirabla

Ozon  tenor uras las pli autas
µg/m3

